
كوردیان كردووە. زۆربەیان لەسەر ئەم بڕوایەن 
و لەكتێبەكانیاندا ئاماژەیان پێداوە كە كورد 
گەلێكە حەز دەكات ڕۆژە ناخۆشەكانیشی 
بەش������ادی تێپەڕ ب������كات و گەلێكە حەزی 
لەش������اییە، نەك شین بۆیە لەناو ئەو گەلەدا 
دەوڵەمەندت������رە  زۆر  ش������ایی  كەلت������ووری 

لەكەلتووری شین و ماتەمی.
ئایا ئەم ڕۆژی ش������ادی و خۆش������ییە، ئەم 
ش������ادمانی دەربڕینە ه������ەر پێوەندی هەیە 
بەماڵباتی تاكی نێرینە، یانی هەر شاییەكە 
ماڵ������ی زاوا دەگرێت������ەوەو ماڵبات������ی بووك 
یان خوش������كەكەیاندا  لەش������ایی كچەكەیان 
هیچ هەس������تێكیان نییە؟ بۆ وەڵامدانەوەی 
ئەم پرسیارە پێویستە هەڵوەستە و ئاماژەیەك 
جوگرافیای  و  سیاس������ی  بەدابەش������بوونی 

كوردستان بكەین..
كە كوردس������تانی مەزن بەسەر چوارپارچەدا 
دابەشكرا، دابەشكردنەكە هەر دابەشكردنی 
جوگراف������ی و سیاس������ی نەگرت������ەوە، بگرە 
كەلتوور و داب ونەریتە كۆمەڵایەتییەكانیش 
دابەش������كران و س������نووریان كەوتە نێوانەوە، 
بۆیە هەر پارچەی كوردس������تان لەم ڕۆژەدا 
جۆرە تێڕوانی������ن و بیركردنەوەیەكیان بۆ ئەم 
ڕۆژە هەیە، كەلتووری گەلانی باڵادەستی 
وڵاتەكەیان تا ڕادەیەكی زۆر ڕەنگدانەوەی 
هەی������ە بەس������ەر كەلتووری ئ������ەو پارچەی 
كوردستان كە كەوتۆتە سنووری ئەو وڵاتەوە.. 
ئەوەی لەم بابەتەدا جێگای ئاماژەی ئێمەیە 
ئەو  واتە  باشووری كوردس������تان  كەلتووری 
پارچەی كەوتۆتە سنووری وڵاتی عێراقەوە . 
س������ەرەتا بۆ ڕوونكردنەوەی زیاتر نموونەیەك 

باس دەكەین.
ڕاب������ردوو، هاوڕێیەكی  س������اڵی  هاوین������ی 
ڕۆژنامەنووس������ی باش������ووری كوردس������تان 
بەمەبەس������تی س������ەردان هاتبووە لای ئێمە 
لەش������اری مەهاب������اد، توم������ەز لەماڵ������ی 
هاوس������ێیەكەمان ش������ایی ب������وو، دەنگ������ی 
گۆرانیبێژی شاییگێڕ و مۆسیقا و تریقە و 
قاقای پێكەنین بەسەر هەموو گەڕەكەكە دا 
زاڵ بوو، هاوڕێ  ڕۆژنامەنووسەكەم پرسی، 
ئەوە حكومەتی ئێرە س������ەبارەت بەو شایی و 
ب������ۆ ناهێنێتە پێش!  هەڵپەڕینە گرفتێكتان 
گوتم نا لەسنووری گەڕەكەكەدا هیچ شتێك 
نایەتە گۆڕێ و بەربەستێك دروست ناكات.. 
گوتم حەز دەكەی بچین س������ەرێك لەشایی 
و هەڵپەڕكێ������ی لای ئێمە بدەین، هەرچەندە 
ڕەنگە شاییەكەش������مان وەك هی ئێوە خۆش 
نەبێت، ئەوە ماڵە هاوس������ێیمانە و كچەكەی 
دەگوازرێتەوە.. ك������ە وام گوت واق وڕما و 

رۆژی پرۆسەی هاوس������ەرگیری و چوونە 
ك������ەژاوەی زێڕین������ی دوو ڕەگەزی  ن������او 
نێرومێ لەن������او كەلتووری گەلانی جیهاندا 
بەڕۆژێكی ش������ادی و خۆشی ناسراوە، هەر 
كام لەگەلانی س������ەر گۆی زەوی چەندین 
ڕێوڕەس������می شادی  و خۆشی و شادمانی 
دەربڕینیان ل������ەم ڕۆژەدا هەیە. كۆمەڵگەی 
كوردی������ش وەك هەموو گەلان������ی دیكە لەم 
ڕۆژەدا شایی دەگێڕێ و تەنانەت گەر بڵێین 
كەلت������ووری كۆمەڵگەكەمان لە كەلتووری 
بەبەراورد  بووك گواستنەوەو زەماوەند كردن 

س������ەری سوڕما، بەسەرس������وڕمانەوە پرسی 
چی! كچەكەی دەگوازرێتەوە؟! یانی ماڵی 
بابی كچە شایی دەگێڕن؟! پێمگوت دەزانم 
ئەوە بۆ تۆ جێگای سەرسوڕمانە، بەڵێ هەر 
ڕاس������ت وایە ئەمە كەلتووری لای ئێمەیە، 
ك������ە وام گوت زۆر حەزی ك������رد لەنزیكەوە 

شاییەكە ببینێ..
پێكەوە چووینە لای شاییەكە، گوتم هاوڕێم 
ئەو گەنجەی س������ەرچۆپی دەگێڕێ، ئەوە 
براگەورەی بووكە! ئەو پیاوەی لەلای بووك 
ڕاوەس������تاوە ئەوە باوكی بووك������ە، ئەوه كوڕە 

گەلان������ی  بەزۆرب������ەی 
دەوڵەمەندت������رە  دیك������ە 
نەكراوە.   تێدا  زێدەڕۆیی 
»شایی،  دەستەواژەكانی 
دیلان،  گۆڤەن������د،  زەماوەند، 
داوەت...تاد«  هەڵپەڕكێ، 
كە  دەس������تەواژانەن  لەم 
بەڕێوڕەسمی  تایبەتن 
پرۆس������ەی  ڕۆژی 
 . . س������ەرگیری. و ها
و  خۆرهەڵاتناس������ان 
گەڕۆك������ی  گەش������تیارانی 
ڕۆژهەڵات������ی و ڕۆژئاوای������ی كە 
بەكوردس������تاندا ڕابراون باسی كەلتووری 
دەوڵەمەندی شایی و زەماوەندی كۆمەڵگەی 

ت������ازە لاوەش كە خزمەت������ی میوانان دەكات 
برای بووكە.. هاوڕێ ڕۆژنامەنووس������ەكەم 
بێدەنگییەكی ت������ەواو دایگرتبوو، چاوەكانی 
بێدەنگی  لەخۆگرتبوون.  پرسیاری  هەزاران 
و واق وڕمانەكەی سەرسامی نەكردم، دەزانم 
لەبەش������ە كوردستانی عێراق ئەم ڕۆژەی كە 
كچ یان خوشكەكەیان دەگوازرێتەوە، تاكی 
نێرینە ماڵ جێدەهێڵن! هەربۆیە لەگەڕانەوە 
لەماڵ������ی بووكدا، گوتم دەزان������م بەتەواوی 
س������ەرت س������وڕماوە، ئەو پرس������یارە لەخۆت 
دەكەی چۆن دەبێ تاكی نێرینە لەم ماڵەدا 
لەماڵ������ەوە بن، چ������ۆن ش������ەرم دایانناگرێ 
لەش������ایی خوش������ك یان كچەكەیاندا شایی 
بكەن؟ دەڵێی چەندە شورەییە ئەوانە لەشایی 
كچەكەیاندا سەرچۆپی دەگێڕن؟ بەڵام من 

لەكوردستانی عێراق ئەم 
ڕۆژەی كە كچ یان خوشكەكەیان 
دەگوازرێتەوە تاكی نێرینە ماڵ 

جێدەهێڵن 

كەلتووری گەلانی باڵادەستی 
وڵاتەكەیان تا ڕادەیەكی زۆر 
ڕەنگدانەوەی هەیە بەسەر 

كەلتووری ئەو پارچەی كوردستان 
كە كەوتۆتە سنووری ئەو وڵاتەوە

دەكەمەوە،  پێچەوانه  پرسیارەكانم  ئاراستەی 
باش������ە ئێمە ناڵێین بوون������ی كۆمەڵگەیەكی 
بەختەوەر لەیەكس������انی نێوان ژن و پیاودایە، 
هەتا ئەو دوو جەمس������ەری ژیان نایەكسان 
ب������ن، كۆمەڵگە بەخت������ەوەر نابێت؟ بۆچی 
تۆ لەكاتی ش������ایی براك������ەت یان كوڕەكەت 
جوانترین جل دەپۆشی بەباشترین جۆر خۆت 
دەڕازێنیەوە، س������ەرچۆپی ن������ادەی بەكەس، 
شاباش دەبەخشیەوە.. بۆ لەشایی خوشكەكەدا 
خۆت حەش������ار دەدەی؟ كامە لۆژیك دەڵێت 
ئەوە نەنگییە كە لەش������ایی خوشكەكەت یان 
كچەكەت بەش������دار بی؟ چەندە سەربەرزییە 
باوك یان برا دەس������تی خوشكەكەیان بگرن و 
زۆر بەگەرمییەوە لەباوەش������ی بگرن و بڵێن 
بەخێرچی و بەختەوەر بی و هیوای شادیت 
بۆ دەخوازین و دی������اری خۆیان لەم ڕۆژەدا 

پێشكەش بكەن!
لەگەڵ  گوتی  ڕۆژنامەنووسەكەم،  هاوڕێ 
هەموو بۆچوونەكان������ت دام، بەڵام چ بكەم 
ئێم������ە ك������ۆت و بەن������دی كۆمەڵگەیەكی 
دواكەوتوو دەوری داوین و ئەگەر من لەودیو 
ئەوە بكەم بڕوا بكەن بەچاوێكی دیكە سەیر 
دەكرێم، كەچی مەرج بێت ئەگەر كچەكانم 
كات������ی ش������ووكردنیان هات، بەم ش������ێوەیە 
بیانگوازم������ەوە و وەك كوڕەكەم حیس������ابیان 
بۆ بكەم، كۆمەڵگ������ە چم پێدەڵێت با بڵێت. 
گوت������م هاوڕێم كە گەیش������تیە ئەو بڕوایە و 
خۆت قەناعەتی ئەوەت لا دروست بوو، كوڕ 
و كچ هەردووكیان منداڵی تۆن لەش������ایی 

و خەم������ی هەردووكیان������دا وەك یەك دەبێ 
بەشدار بین، كەوایە لەڕۆژنامەكانی ئەوێدا 
بینووس������ە و ئەو گۆمە مەنگە بش������ڵقێنە، 
گەر ت������ۆ كۆتەكەت ش������كاند كۆمەڵگەش 
س������ەیرت دەكات و لەخۆتەوە دەست پێبكە.. 
نازانم هاوڕێ ڕۆژنامەنووسەكە بەڵێنەكەی 

گەیاندۆتە سەر یان نا؟
بەنەنگ زانینی ش������ایی ك������ردن لەڕۆژی 
گواس������تنەوەی تاك������ی مێین������ەدا ڕەنگ������ە 
ڕەنگدانەوەی كەلتووری گەلی عەرەب بێ 
كە وەك كەلتووری گەلی خاوەن دەس������ەڵات 

دەرباز بووە بۆ ناو كەلتووری ئێمە، ئەگینا 
گ������ەر بۆ ڕابردووی دوورتر بڕۆین، هەر لەو 
هەرێمەی كوردس������تاندا هی������چ جیاوازییەك 
لەنێوان ڕۆژی ش������ایی كچ و كوڕ لەلایەن 
بنەماڵ������ەی كچەوە نەكراوە. هەتا كۆمەڵگە 
دواكەوت������وو بێت، كەلت������وورە دواكەوتووەكان 
زیاتر ڕەگ دادەكوتن، ئێس������تا لەناو چینی 
دەوڵەمەند و خواپێداوی هەرێمی كوردستاندا 
دەبینین، هیچ جیاوازییەك نییە لەنێوان شایی 
كچ وكوڕان.. هیچ پیاوێكی دەسترۆیشتوو 
و خاوەن س������ەرمایە لەهەرێمی كوردستاندا 
لەڕۆژی ش������ایی كچەكەیدا خۆی حەشار 
ن������ادات، بگرە ئەوەی لەدەس������تی بێت بۆی 
ئەنجام دەدات، ئ������ەو كەلتوورە زیاتر لەنێوان 

چینی خوارووی كۆمەڵگەدا بوونی ماوە.
نەریتی خۆدزینەوەو حەشاردانی تاكی نێرینە 
لەزەماوەندی كچدا، هیچ بنەمایەكی ئایینی 
نییە، تەنان������ەت گەر وەك چاولێكەرێییەكی 
ئایینی سەیر كرابا و پێڕەوی ئایین كرابا، دەبا 
پێچەوانە ئەوە هەنگاو نرابا، چونكە لەكاتی 
پێغەمبەر  كچی  فاتیمەی  گواس������تنەوەی 
)د.خ( بۆ ئیمامی عەلی، خودی پێغەمبەر 
دەس������تی كچەك������ەی گرت و نایەدەس������تی 
ئیمامی عەلی و نێوچەوانی كچەكەی ماچ 
كرد و هیوای ژیانێكی خۆشی بۆخواستن.. 
بەڵام بنچینەی ئەو كەلتوورە بۆ سەردەمی 
خێڵەك������ی و عەش������یرەتگەری دەگەڕێتەوە، 
ئەو س������ەردەمەی كە پانتاییەكی بەرفراوان 

لەكۆمەڵناسی كوردیدا لەخۆ دەگرێت..

كامه  لۆژیك ده ڵێت ئه وه  نه نگییه  
كه  له  شایی خوشكه كه ت یان 
كچه كه ت به شدار بی؟ چه نده  
سه ربه رزییه  باوك یان برا 

ده ستی خوشكه كه یان بگرن و زۆر 
به گه رمییه وه  له  باوه شی بگرن و 
بڵێن به خێرچی وبه خته وه ر بی

 من كچێكم لە بواری ڕۆشنبیریدا خۆم دۆزییەوە، 
وا چەند س������اڵێكە ئەزموونم هەیە لە نووس������یندا و 
توانیومە لە چەند دەرگایەك بدەم كە پێش������تر هیچ 
ئافرەتێك لێینەداوە لە كۆمەڵگەكەماندا، بێگومان 
بوومە كەس������ێكی ناسراو و زۆر دەستخۆشیم لێكرا 
لە لایەن دەس������تە خوشكەكانمەوە. هەر ئەو ڕێیەی 
گرتبووم وای لێك������ردم بچمە ڕۆژنامەیەك و وەك 
بەرپرس������ی لاپ������ەڕەی ئافرەتان تێی������دا كار بكەم، 
بەهۆی ئەوەی كەس������ێكی شیاو نەبوو لە پرسگەدا 
ئارام بێ و تاس������ەر بەردەوام بێت لە كارەكەی، بۆ 
تاووتوێكردنی نووس������ین و ڕاپۆرت و ڕیپۆرتاژی 
نووس������ەران مێزەكەی خۆم گواستەوە بۆ پرسگە و 
هەم لاپەڕەكەشم بەڕێوە دەبرد هەم كاری پرسگەش، 
ئ������ەو ڕۆژنامەیە كەمبوونەوەی  ڕۆژانی دواتری 
هاتوچ������ۆی نووس������ەران و ڕۆش������نبیران ب������وو بۆ 
نووسینگەكە و كاتێكی شیاوم هەبوو بۆ نووسینی 

بابەتەكانم.
 س������ەرنجمدا كوڕان و گەنجانێك كە ش������وێنەكەیان 
چۆڵ دەبینی دەهاتن و دادەنیشتن لە پرسگەكەدا، 
دەكەوتنە قس������ە و نوكتە و دروس������تكردنی دۆخێك 
بۆ پێكەنی������ن و نزیكبوونەوە لێم، لەو ماوەیەدا زۆر 
لەو كوڕانە، زۆر لەو ڕۆشنبیر و ڕۆژنامەنووسانە 
هەر دەرفەتیان بۆ هەڵكەوتبایە باس������ی سێكسیان 
دەهێنایە پێشەوە تاوەكو لەسەری بنووسم و هانیان 
دەدام وەك كچێك������ی بووێر و چاونەترس بنووس������م، 
بەڵكو ئازادیش بم و زیاتر بكرێمەوە لەگەڵیاندا، لەو 
دەرفەتانەدا داوای پەیوەندییان لێدەكردم و بەناوی 
هاوڕێیەتییەوە دەكەوتنە قسە، كار گەیشتە ئەوەی 
داوای كردنی كارێكیش������یان لێكردم كە جەستەیی 
ب������ێ و لەگەڵمدا ڕابوێرن، وەختەبوو هۆش������م لەلا 
نەهێڵن و هەرچیەكم دەبینی جگە لە سێكس هیچ 
ش������تێكی تریان لە من نەدەویست و ڕۆژێك یەكێك 
لەو بەناو ڕۆشنبیرانە تەمای بوو پەلاماریشم بدات 

و نووسینگەكەم جێهێشت.
 وازم لە كارەكە هێنا و بەڵكو چیتر نووسینیش������م 
بۆ ئەو ڕۆژنامەیە نەناردەوە، هاوڕێیەكم هەبوو كە 
لە ڕۆژانی خوێندنەوە دەمناسی و زانیبووی وازم 
لەو ڕۆژنامەیە هێناوە، بە تەلەفۆن پێی وتم دەبێت 
بمبینێ و لە گۆڤارێكدا كاربكەم كە نیو مانگییە 
و موچەیەكی باش������م دەدەنێ جگە لە پاداش������تی 
نووسینەكانیش������م. چووم، بە بەڕێوەبەری نووسینی 
ناساندم و ئەویش سەرەتا تەواو لە لەشولارم وردبۆوە 
وەك ئەوەی توانستی نووسین و كاركردن جەستەیی 

بێ نەك ئەقڵ و بیركردنەوە.
 گوڵ������ەی هاوڕێم وەك كوڕێك������ی ئازاد ڕەفتاری 
دەنوان������د و هەرگی������ز لەوە نەدەچوو ش������ووی كرد 
بێ و منداڵیش������ی هەبێ������ت، وامزانی جرپن بووە و 

نەهێشتووە، شووكردنەكەی  ش������ەرمی 

بەڵام ئازادانە قسەی بێ پەردەی دەكرد و لەگەڵ 
بەڕێوەبەردا نێوان������ی زۆر خۆش بوو، دوو مانگ 
كارم كرد و ڕۆژێك گوڵە پرسیاری ئەوەی لێكردم 
كە چ������ۆن دەژیم بەبێ ڕەگەزی بەرامبەر و منێك 
كە ڕۆش������نبیرم بۆچی جەستەی خۆم دیل كردووە 
و لە خۆش������ییەكان بێبەش������م، یان چەندە بەتەنگ 
مێشكمەوەم ئەوەندەش جەستەی مێینەم فەرامۆش 
نەكەم و ئازادی بكەم، وەك میوەیەكی گەییو بهێڵم 
تام بكرێ و چەندەها چیرۆكی ش������ەوانی س������وور 
و پیش������اندانی چەندەها تۆماری وێنەی سێكسی 
وروژێنەر. بەڕێوەبەرەك������ەش جارێكیان بە گوڵەی 
وت بەباشی تێم بگەیەنێت ئەوەی پێی وتووە، وەها 
لێی پرسییەوە كە چۆن نەیتوانیووە تا ئێستاكە ئەو 

ئەركەی پێی سپاردووە بیهێنێتە دی.
 وتم هاوەڵەكەم زۆر كەیفی هەیە و گوێم نەدەدایە 
ڕەفتارەكانی، دەموت خەڵكەكە هەر بیر لە سێكس 
و عەش������قبازی دەكەنەوە و بووەتە زمانی سەردەمە 
ش������پرزەكەمان. گوڵە ڕۆژێك كاتی بۆ دانام تاوەكو 
زووتر بچمە نووس������ینگەی گۆڤارەكە بۆ هەندێ 
كاری پێویس������ت و منیش بە ئەرێ وەڵامم دایەوە، 
ڕۆیشتم و بینیم گوڵە نەهاتووە، وتم بڵێی تەفرەی 
دابم تاوەكو كەسێك بەتەنیا بمبینێ و دەرگام لەسەر 
دابخات، كەمێك ترسام و ویستم بڕۆم، بەڵام گوێم 
ل������ە پێكەنینی گوڵە بوو ل������ە ژووری بەڕێوەبەری 
نووس������یندا و بانگم كرد، ئەوی������ش بانگی كردمە 
ژوورەوە و وتی فریام بكەوە كچێ، بەپەلە دەرگای 

ژوورەكەم كردەوە و بینیم گوڵە و بەڕێوەبەر 
بە ش������ێوەیەكی نەش������یاو وەستاون و 

خەریك������ی كاری دەس������تبازین و 
ل������ەو دیمەنە خێرایەدا  وەختێك 
منی بینی وت������ی وەرە فریام 
و ڕزگارم بكە، لە بەڕێوەبەر 
تووڕە و پەست بووم و هاوارم 
كرد بەس������ەریدا، بەڕێوەبەریش 

لەو  ئ������ەو مەبەس������تیەتی  وتی 
كاتەدا ماچت بكات و بێ كەسێكی 

تر ئ������ارام نابێت������ەوە. دەزان������م وێنەی 
لەلایان  بەناو ڕۆشنبیرانێك  ڕۆشنبیران 
شێواندووم و ناتوانم وەك جاران ڕێزیان 
لێ بگرمەوە، بەڵام ئەوەی جێی داخە 
ئەوەی������ە وا دەزانن ئازادی ئەوەیە هەر 
ڕۆژەی لەگەڵ كەسێكدا بیت و بەو 
شێوەیە دەگەیتە ماناكانی ژیانێكی 
گەشەس������ەندوو، ی������ان بوێری������ی و 
ئازای������ی ئەوەیە جەس������تەت ڕەها 
بكەیت بەناوی خۆشەویس������تییەوە 
و ئ������ەوەش ش������كاندنی دابونەریتە 

چەقبەستووەكان.

بەڕێوەبەرەكەی 
گوڵە

هەمیشە حەزم بەوە دەكرد دەلاقەیەك 
ببینمەوە تاوەكو هەس������تەكانمی تێدا 
دەربب������ڕم و دەنگم بگەیەنمە گوێی 
گەلەكەم، زۆر ش������ت لە مێشكمدا 
داكۆكیكردن  لەپێن������اوی  و  ب������وون 
لە دۆزی ئافرەتان بتوانم بنووس������م 
كۆمەڵگ������ەی  ب������ۆ  س������نوورێك  و 
پیاوسالاری و نێرس������الاری دابنێم، 
مرۆڤ ئەگەر لەوەشدا ڕووبەرێكی 
دەتوانێت  نەبێت  بەرفراوانیشی  زۆر 
ل������ە ژینگەكەی خۆی������دا بیروڕای 
خۆی دەربڕێ ئەم������ەش بە قۆناغ 
ناوزەد دەكرێ و دەشێت لە ئایندەدا 
ئ������ەو خەونەی بێنێت������ەدی و ببێتە 
ڕۆش������نبیرێك دی������دگای هەمووان 

بگۆڕێت.

پـەپـولەكانی سەر شەقام
 لەدەست قسەی نەشیاو
 و هەژاری دەناڵێنن

»ئاواتم ئەوەیە بچمە ش������اری یاری فاملی فان« ئەمە قسەی خەسرەو زیاد 
تەمەن پانزە ساڵانە، ئەم چاو گەشە ڕۆژانە كلێنس دەفرۆشێت لەسەر شەقامەكان 
و دەڵێت »زۆربەی كاتەكانم ڕۆژانە و تائێوارە خەریكی فرۆش������تنی كلێنسم 
بۆئەوەی كە گەڕامەوە ماڵەوە باوكم ئازارم نەدات«. ئەو منداڵە چاوەگەشە 
ئەوەش دەخاتەڕوو كە هیواو ئاواتی ئەوەیە وەكو هەموو منداڵەكانی تر ڕۆژێك 
س������ەردانی شاری یاری فاملی مۆڵ بكات، بەڵام لەبەر كەم دەرامەتی ئەو 

ئاواتەی نەهاتۆتەدی.
هەروەها هۆزان عەبدولخالق منداڵێكی  تری تەمەن 13 ساڵیەو لەپۆلی 
شەش������ەمی بنەڕەتییە، وتی »لەبەر نەبو ونیی  و هەژاریی  دەس������تم  
داوەتە كاركردن، چونكە باوكم بەتەنیا ناتوانێت بژێو ماڵەوەمان دابین 
بكات، ئەمە بێجگە لەوەی باوەژن دایكم هەیە و بەخێومان ناكات، 
بۆیە ڕۆژانە دوای گەڕانەوەم لەقوتابخانە لەنێو شەقەماكاندا بنێشت 
دەفرۆشم«. هۆزان باس لەوەشدەكات و دەڵێت »خەڵكی جۆراو جۆر 
دەبینم و هەیە ئازارمان دەدات و قسەی ناشرینمان پێدەڵێت هەشیانە 
زۆرباشن، بەڵام هەمیشە شوفێری تەكسیەكان جنێومان پێدەدەن 

و قسەمان پێدەڵێن«. 

ئەو منداڵانەی لەسەرشەقامەكان كاردەكەن بەردەوام حەز دەكەن تۆڵە 
لەكۆمەڵگە بكەنەوە

كەژاڵ س������لێمان توێژەری كۆمەڵایەتی س������ەبارەت بەگرفت������ە كۆمەڵایەتیەكانی 
ئەو منداڵانەی كاردەكەن دەڵێت »بێگوم������ان ئەوانەی كە كاردەكەن ڕووبەڕووی 
زۆرگرفت و كێش������ەی كۆمەڵایەتی جۆارو جۆر دەبنەوە و ڕووبەرووی توندوتیژی 
جەستەی دەبێتەوە و كەسێكی دڕندەی لێ دروست دەبێت، یەكێك لەو خەسەڵتانەی 
كەمنداڵی ئیش������كەر تێیاندا دروست دەبێت ئەوەیە كە ئەو منداڵانە هەرگیز فێری 
ڕێزگرتن نابن لەكەسانی تر، واتا كەسانێكیان لێ دروست دەبێت كەناتوانن ڕێزی 
خەڵكی لەخۆیان گەروەتر بگرن و هەمیش������ە بیر ل������ەكاری توندوتیژی و كاری 
نابەجێ دەكەنەوه و زۆربەیان تووشی نەخۆشی دەروونی دەبنەوە، هەمیشە هەست 
بەوە دەكەن كە كۆمەڵگە دژایەتیان دەكات و بەش������ێوەیەكی نەش������یاو مامەڵەیان 
لەگ������ەڵ دەكات، چونكە ئەو منداڵانە لەخێزانێك������ی پەرتەوازەوە هاتوون ژینێكی 
بێ بەرنامەیان هەبووە بەش������ێوازێكی نەش������یاو پەروەردەكراون لەنێو خێزانەكانیاندا 
بەش������ێوەیەكی نەگونجاو پەروەردەكراون كە پارە هەموو ش������تێكە لەبەر ئەوەی ئەو 
منداڵانە بەڕێگەیەكی نادروس������ت دەچنە نێو كۆمەڵگە هەمیش������ە وەها هەست 
دەكەن كەهەموو شتێك بەپارە چارەس������ەر دەبێت«. كەژاڵ ئەوەش دەخاتەڕوو، كە 
ئەو منداڵانەی كاردەكەن هەمیش������ە ڕووبەرووی توندوتیژی دەبنەوە، جاچ جۆرە 
توندوتیژییەك بێت چ جۆرە كارێك بكات، ئەوا ڕۆحێكی ش������ەڕانگێزی تووندڕەو 
لەلای دروس������ت دەبێت و هەمیشە دەیەوێت تۆڵە لەكۆمەڵگە بكاتەوە، لەبەرئەوەی 

لایەنە بنەما خراپەكانی كۆمەڵگە وەردەگرن. 
زۆربەی ئەو منداڵانەی كاردەكەن ڕووبەڕووی دەستدرێژی سێكسی دەبنەوە

توێژەری دەروونی بەهار ڕەفیق فەتح������وڵا پێیوایە، لەلایەنی دەروونیەوە منداڵی 
ئیشكەر هەردەم هەست دەكات كە كۆمەڵگە تەنیا توندوتیژیە هیچی تر شكنابەت 
و دوای گەورەبوونی هزری توندوتیژی دەجوڵێت، لەبەر ئەوە كەسێكی تووندڕەو و 
بێ بەرهەمی لێدروست دەبێت هەمیشە بەتوندوتیژی مامەڵە لەگەڵ دەوروپشتی 
دەكات. دەڵێت »چونكە ئەو منداڵانەی كە كاردەكەن ڕۆژانە بەش������ێوازی جۆارو 
ج������ۆر ڕووبەڕووی جۆرەها توندوتیژی جەس������تەیی و دەروون������ی و كۆمەڵایەتی 
و سێكس������ی دەبنەوە كە هەموو ئەمانەش كاریگەری س������لبی لەس������ەر لایەنی 
دەروونی ئەو منداڵانە دروست دەكات«. بەهار جەخت لەوەش دەكاتەوەو دەڵێت 
»زۆربەی ئەو منداڵانەی كاردەكەن ڕووبەرووی دەس������تدرێژی سێكس������ی 
دەبنەوە، كەئەمەش ترس������ناكترین و نالەبارترین قەیران لەسەر دەروونی ئەو 
منداڵەدا دروست دەكات. بێجگە لەوەی زۆر منداڵ هەن لەكاتی دەستكردن 
بەكاركردندا ناچاردەبن واز لەخوێندن بهێنن و كەس������ێكی نەخوێندەوار دروست 

دەبن«. 
پێویستە ڕێكخراوەكانی منداڵان یەك ڕاو یەك دەنگ بن

دەڵێ������ت  و  دەكات  باس������ی  وەك  فەره������اد 
كوردستان  منداڵپارێزی  »ڕێكخراوی 
س������اڵی  ل������ەدوای 
پ������رۆژە   2007
كاركردنی  یاسای 
دا  منداڵان������ی 
بەوەزارەتی 
و  كار 

بۆئەوەی بیخاتە نێو بواری جێەبجێكردنەوەو بیخاتە نێو كاری بەرنامەی خۆیەوە 
بۆپاراس������تنی مافەكانی منداڵ، وەزارەتی كار بەهەماهەنگی لەگەڵ ژمارەیك 
ڕێكخراوی ناحكومی پرۆژە یاس������ایەك ئامادەكراوە بۆ پەرلەمان، بەڵام ئەوەی 
گرنگە ئەو پرۆژە یاسایە پێویستی بە تەعدیلاتی زۆرە واتا كاركراوە بۆ پرۆژە 
یاس������اكان، بەلام ئ������ەوەی گرنگە هەر ڕێكخراوێك لە ئێم������ە ڕوئیایەكمان هەیە 
بۆكارك������ردن و بەرنامەیكمان هەیە و دەبێت ئەو كارەی كەدەیكەین دەبێت بزانین 
بۆ دەیكەین چۆن دەیكەین، بۆئەوەی فش������ار بخرێتە  س������ەر لایەنی حكومەت و 
پێویس������تە ڕێكخراوەكانی منداڵان یەك ڕاو یەك دەنگ بن. چەندینجار كۆڕ و 
سیمینارمان ئەنجام داوە بۆئەوەی بتوانین كارێك بكەین، بەڵام نەك تەنیا ئەوەش 
ببێت بەژمارەیەك لەژمارەكان و تەنیا دانیشتن بێت«. فرهاد ئەوەش دەخاتەڕوو، 
كە زۆربەی ڕێكخ������راوەكان ئەوەندەی گرنگی بەرێكلام و ڕاگەیاندنەكان دەدەن 
ئەوەندە گرنگی بەمنداڵەكان نادەن، ڕەنگە ئەوان ئەوەندە مەبەستیان خۆناساندنە 

ئەوەندە مەبەستیان كاركردن نییە«. 
س������ەبارەت بەوەی تاچەند ڕێكخراوی منداڵپارێزی كوردس������تان توانیویەتی ئەم 
كێشەیە چارەسەر بكات، فرهاد بەڕێوەبەری ڕێكخراوی منداڵپارێزی كوردستان 
وتی »ئێمە وەك ڕێكخراوی منداڵپارێزی كوردستان لەساڵی )2007( دەستمان 
بەم پرۆژەیە ك������رد، ئەویش بەئەنجامدانی ڕووپێوێك لەس������اڵی )2007( تەنیا 
لەسەنتەری ناوشارەكانی هەولێر و سلێمانی و دهۆك، )14878(منداڵی ئیشكەر 
لەهەرێمی كوردس������تان هەبوو، بێگومان لەساڵی )2010( كە كۆتای پرۆژەكە 
بوو ڕووپێویكمان كرد ڕێژەكە كەم بۆتەوە بۆ )12479(، ئەمە ڕێژەی گشتیی، 
ئەگەر تەماش������ا بكەین لەكۆی ڕێژەی گش������تی)14878( ساڵی )2007(دا، 
تەنیا )7305( ڕێژەی ڕاس������تەقینەیە، بێگومان ئەم ڕێژەیە لەساڵی )2010( 
كەمب������ۆەوە بۆ)4890( منداڵ، واتا لە  )7305( دابەزیوە بۆ ))4890( ( وتا 
ڕێژەكە بەش������ێوەیكی بەرچاو لەماوەی ئەو سێ ساڵەدا دابەزیوە، ئەوەی گرنگە 
ئێم������ە ناڵێین بەتەنیا وەك  منداڵپارێز ئەم كارەمان كردووە، بەڵكو بەهەماهەنگی 
لەگەڵ وەزارەتەكان������ی ناوخۆ و كاردا توانیمان تاڕادەیەك كارەكە ئەنجامبدەین، 
ئێمە قەتیش بانگەش������ەی ئەوەمان نەك������ردووە كەئەو ڕێژەیە بەرەو نەمان ببەین، 
چونك������ە ئەوە ئامانجێك������ی زۆر گەورەیە ئێمە وەك ڕێكخ������راوی منداڵپارێزی 
كوردستان لەدوای ساڵی 2010 لەو پرۆژەیە وەستاین و دامان بەوەزارەتی كار و 

كاروباری كۆمەڵایەتی بە نیازی ئەوەن تەبەنی بكەن وكاری لەسەر بكەن«.
چارەسەركردنی ئەم دیاردەیە

س������ەبارەت بەچارەس������ەكردنی گرفتی منداڵانی ئیش������كەر بەه������ار دەڵێت بۆ 
چارەسەركردنی گرفتی منداڵانی ئیش������كەر پێویستە چەند هەنگاوێك بنێین، 
لەوانە هەوڵبدەین ئەو منداڵانە بەر لەهەموو ش������تێك بیانگەڕێنینەوە بۆخوێندن 
و هانیان بدەین، ئەگەر تەمەنیش������یان بەس������ەرچووبێت دواتر دەبێت س������ەرجەم 
ئەو منداڵانەی بەقۆناغی چاكس������ازیدا تێبپەڕیون واتا پێویس������تە سەنتەرێكی 
چاكس������ازی كردن تایبەتی بۆمنداڵانی ئیشكەر هەبێت و سەرجەم كارمەندی 
پس������پۆڕی جیاوازی تیادابێت، چونكە چارەس������ەری ئەو منداڵانە پێویستی بە 
پسپۆر و توێژەری دەرونی و كۆمەڵایەتی هەیە، لەبەر ئەوەی زۆریان ڕووبەڕووی 
گرفتی دەروونی بوونەوەتەوە بەهۆی ئەو تووندوتژیانەی كەدژیان ئەنجامدراوەو 
لەبەر ئەوە پیویستیان بەوەهەیە كەماوەیك لەژێر چاودێری كەسانی پسپۆڕدا بن 
و لەلایەن كەسانی پسپۆری كۆمەلایەتی و دەروونیەوە چارەسەربكرێن، ئەو كات 

دوای ئەو قۆناغە دەتوانرێت ئەو منداڵانە بهێنرێنەوە بۆ نێو كۆمەڵگە«.


